
БА ИСТИФОДА ДОДАНИ ЗЕРИСТГОҲИ
БАРҚӢ ВА СИМЧУБҲОИ БАРҚӢ ДАР
ҶАМОАТИ  ДЕҲОТИ  ГУЛХОНАИ
НОҲИЯИ ҶАББОР РАСУЛОВ
Тавре,  Асосгузори  сулҳу  ваҳдати  миллӣ-Пешвои  миллат,
Президенти Ҷумҳурии Тоҷикистон, муҳтарам Эмомалӣ Раҳмон дар
яке  аз  суханрониашон  таъкид  намудаанд  “Мо  бояд  ба  хотири
пешрафти  давлати  соҳибихтиёрамон  ва  Ватани  аҷдодиамон  –
Тоҷикистони озоду маҳбуб, минбаъд низ сарҷамъона заҳмат кашем
ва барои наслҳои ояндаи халқи худ мулки ободе мерос гузорем,
то  ки  онҳо  бо  натиҷаҳои  заҳмати  ватандӯстонаи  мову  шумо
ифтихор намоянд”.
Дар чунин ҳошия санаи 6 феврали соли 2025 бо мақсади иҷрои
дастуру супоришҳои Асосгузори сулҳу ваҳдати- Пешвои миллат,
Президенти  Ҷумҳурии  Тоҷикистон  муҳтарам  Эмомалӣ  Раҳмон  ва
Раиси вилояти Суғд муҳтарам Раҷаббой Аҳмадзода оид ба вусъати
корҳои ободонию созандагии деҳаҳо, кӯчаю маҳаллаҳо ва ҷиҳати
сазовор  ҷашн  гирифтани  35-солагии  Истиқлолияти  давлатии
Ҷумҳурии Тоҷикистон бо иштироки Раиси ноҳия муҳтарам Юлдошзода
Олимбек дар деҳаи Тоҷикободи Ҷамоати деҳоти Гулхона 2 адад
зеристгоҳи барқӣ бо иқтидори 400 келовата ва дар се кӯчаҳои
маҳалла зиёда аз 40 симчубҳои барқии бетонии нав ба истифода
дода шуд.
Бо  дастгирии  мақомоти  иҷроияи  ҳокимияти  давлатии  ноҳия  ва
дастгирии  соҳибкорони  ватандӯсти  деҳа,  мардуми  маҳал  насби
симчӯбҳои бетонии барқӣ бо маром идома дорад.
Қайд кардан ба маврид аст, ки Ҳукумати Ҷумҳурии Тоҷикистон
ҷиҳати бе мушкилӣ дар ҳамаи фаслҳои сол барои таъмин намудани
неруи  барқ  зеристгоҳҳои  нав  бунёд  намуда,  зеристгоҳҳои
таъмирталабро навсозӣ менамояд.
Бо ин мақсад, дар дигар деҳаҳои ноҳия низ корҳои васлу насби
симчӯбҳо аз ҷониби кормандони шабакаҳои Барқии ноҳияи Ҷаббор

Расулов бо сифати баланд иҷро гашта истодаанд.
Ҳамагон медонанд, ки неруи барқ дар асри мо яке аз эҳтиёҷоти
аввалии мардум гашта, баҳри осон сохтани мушкилоти рӯзмарра
саҳми босазоеро мегузорад.






